
Shri Ganeshashtam

ஶ்ரீக³ணேஶாஷ்டகம்

ஶிவபுத்ரவிநாயகயோக³கரம்
ஸுக²ஶாந்தித⁴ரம் ப⁴வபீ⁴திஹரம் ।
ஶரணாக³தபாலகஶூரவரம்
ப⁴ஜ மங்க³ளஶ்ரீக³ணராஜவரம் ॥ 1॥
ஸுரவ்ரு’ந்த³ஸுபூஜிததே³வவரம்
ஶ்ருதிகு³ந்தி²தகௌ³ரவஸித்³தி⁴கரம் ।
ஶுப⁴லாப⁴விநோதி³தயோகி³வரம்
ப⁴ஜ மங்க³ளகாரகவிக்⁴நஹரம் ॥ 2॥
கருணாகரஸுந்த³ரமூர்தித⁴ரம்
முநிமுக்³த⁴கரம் க³ணப³ந்து⁴வரம் ।
ஹிமலோஹிதசந்த³நதே³ஹத⁴ரம்
ப⁴ஜ மங்க³ளஶ்ரீக³ணராஜவரம் ॥ 3॥
ஶிஶுசந்த்³ரவிபூ⁴ஷிதபா⁴லதலம்
க³ஜவக்த்ரஸுகோமலலாஸ்யகரம் ।
கு³ணநேத்ரத⁴ரம் ரணமோத³கரம்
ப⁴ஜ மங்க³ளஶ்ரீக³ணராஜவரம் ॥ 4॥
முநிமாநஸமஜ்ஜிதமோஹகரம்
ப்ரபு⁴துந்தி³லமூஷகபத்ரத⁴ரம் ।
ஸ்ரு’ணிபாஶவிஶோபி⁴தரங்க³கரம்
ப⁴ஜ மங்க³ளஶ்ரீக³ணராஜவரம் ॥ 5॥
த⁴நமாநமஹாஸுக²தா³நகரம்
ப⁴வஸாக³ரதாரகபோதவரம் ।
மதிதா³நகரம் பதிராஜவரம்
ப⁴ஜ மங்க³ளஶ்ரீக³ணராஜவரம் ॥ 6॥

1



ஶ்ரீக³ணேஶாஷ்டகம்

வத³நாம்ரு’தஸுந்த³ரமுக்³த⁴ஜ²ரம்
ரணநிர்ஜிததா³நவஹாநகரம் ।
ஶுப⁴பா⁴த்³ரவஜந்மிதபூஜ்யவரம்
ப⁴ஜ மங்க³ளஶ்ரீக³ணராஜவரம் ॥ 7॥
ஸுரமாநவமோஹநமூர்திசிரம்
பு³த⁴வந்தி³தநிந்தி³தகாமஸுரம் ।
வரதா³நகரம் க³ரஹாநகரம்
ப⁴ஜ மங்க³ளஶ்ரீக³ணராஜவரம் ॥ 8॥
ப்ரியதோடககு³ந்தி²தஶர்மத⁴ரம்
கவிநந்த³விலோபி⁴தவ்ரு’த்தகரம் ।
மது⁴ தே³ஹி க³ணேஶ ஸுவிஜ்ஞபரம்
ப⁴ஜ மங்க³ளஶ்ரீக³ணராஜவரம் ॥ 9॥
இதி ப்ரதீ³ப்தகுமாரநந்த³விரசிதம் ஶ்ரீக³ணேஶாஷ்டகம் ஸம்பூர்ணம் ।

